
ᐊᒪᕈᖅ ᐃᑰᑕᐃᓂᕐᒧᑦ ᓯᑲᐅ 

 

ᐊᒡᓃᑯᒃᑯᑦ ᐊᑎᓕᐅᓚᐅᖅᑐᑦ ᑐᙵᕕᒃᑯᓐᓄᑦ ᐊᖏᖃᑎᒌᒍᑎᒥᒃ ᕿᓂᖅᓴᐃᓂᕐᒧᑦ ᐊᒪᕈᖅ ᐱᒋᔭᖏᓐᓄᑦ ᔭᓄᐊᕆ 

2013-ᒥᑦ.  ᐱᒋᔭᐅᔪᖅ 50 ᑭᓛᒥᑕᓪᓗᐊᕐᒥᑦ ᐅᖓᓯᒃᑎᒋᔪᖅ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ 

ᐊᐳᖅᑎᓐᓈᖅᑐᒥᑦ ᐅᔭᕋᒃᑕᕆᐊᑉ ᐊᒪᓗ 125 ᑭᓛᒥᑕᓂᒃ ᖃᒪᑦᑐᐊᑉ ᐅᐊᖕᓇᖓᓂᑦ.  ᐅᔭᖅᑲᓂᒃ ᕿᓂᖅᓴᐃᓂᖅ 

ᒎᓗᓯᐅᕐᓂᐅᓂᐊᖅᑐᖅ.  ᐃᑰᑕᐃᓂᖅ ᐱᒋᔭᐅᔪᒥᒃ ᐱᒋᐊᓚᐅᖅᑐᖅ ᐊᐅᔭᐅᑎᓪᓗᒍ 2013-ᒥᑦ ᖁᓕᒥᒎᓕᖕᒥᑦ 

ᐊᑐᖅᑲᑦᑕᖅᖢᑎᒃ.  ᐱᓕᕆᐊᕆᓂᐊᕐᓗᒍ ᐊᒪᓗ ᐱᐅᓯᕚᓪᓕᖅᑎᓐᓂᐊᕐᓗᒍ ᕿᓂᖅᓴᐃᓂᖅ ᑕᒫᓂ, ᐊᒡᓃᑯᒃᑯᑦ 

ᓄᓇᓕᐊᓛᒥᒃ ᐋᕿᒃᓯᓚᐅᖅᑐᑦ ᐊᒪᕈᖅ ᐱᒋᔭᐅᔫᑉ ᐃᓂᖓᓂᑦ.  ᓚᐃᓴᒥᒃ ᐋᕿᒋᐊᖅᓯᓂᖅ ᑐᒃᓯᕋᖅᑕᐅᔪᖅ 

ᐃᑰᑕᐃᔪᖕᓇᕐᓂᕐᒧᑦ ᒪᕐᕉᖕᓂᒃ ᑕᓰᖕᓂᒃ ᐊᑐᕐᓗᓂ ᓯᑲᐅᒦᑦᑐᒥᒃ ᐃᑰᑕᕐᒥᑦ, ᐃᓚᓯᓂᕐᒧᑦ ᒪᕐᕈᐃᓕᖓᔪᓂᒃ ᓴᓂᕋᖃᖅᑐᓂᒃ 

ᐅᖅᓱᐊᓘᓯᕝᕕᖕᓂᑦ ᐊᒪᕈᖅ ᐅᖅᓱᖅᑖᕐᕕᖓᓄᑦ, ᖃᕆᐊᓕᖅᓯᓗᓂ ᓄᓇᓕᐊᓛᖑᔪᒥᑦ ᐊᒪᓗ ᒥᑭᔪᓂᒃ 

ᐋᕿᒋᐊᖅᓯᓂᐅᔪᓂᒃ ᐃᒪᖃᕐᕕᐅᔪᒧᑦ. 

 

ᐊᒪᕈᖅ ᐃᓕᕆᐊᖅ ᐱᑕᖃᕈᒥᓇᑦᑎᐊᖅᑑᔪᖅ ᐊᖏᒡᓕᒋᐊᖅᑎᑦᑎᓂᖃᕈᖕᓇᖅᑐᖅ ᐊᐳᖅᑎᓐᓈᖅᑐᒥᑦ ᐅᔭᕋᖕᓂᐊᕐᕕᐅᔪᒥᑦ 

ᐸᕐᓇᐅᑕᐅᓚᐅᖅᑐᖅ ᐅᒃᑯᐊᕐᓂᐊᕐᓂᖓᓄᑦ 2017-ᒥᑦ.  ᐊᒪᕈᖅ ᐱᓕᕆᐊᖅ ᐊᑐᖅᑕᐅᓇᔭᖅᑐᖅ ᐊᐳᖅᑎᓐᓈᖅᑐᒧᑦ 

ᐃᓚᓕᐅᑎᓗᒍ ᐱᔭᐅᔪᓄᑦ.  ᑕᒪᓐᓇ ᐱᔾᔪᑎᒋᑉᓗᒍ ᐃᑰᑕᐃᓂᖅᑕᖃᑲᐅᑎᒋᔭᕆᐊᖃᖅᑐᖅ ᐱᐊᓂᒃᓯᔪᖕᓇᕐᓂᕐᒧᑦ 

ᖃᐅᔨᓴᐃᓂᐅᔪᓂᒃ ᐱᔭᕆᐊᖃᖅᑐᑦ ᐳᒥᑦᑖᖑᔭᕆᔭᐅᔭᕆᐊᖃᖅᑐᓄᑦ. 

 

ᓯᑲᐅᒦᑦᑐᒃᑯᑦ ᐃᑰᑕᐃᓂᕐᒧᑦ, ᐊᒥᓱᑦ ᐅᔾᔨᖅᑐᕐᓂᕐᒧᑦ ᖃᓄᐃᓕᐅᕈᑏᑦ ᐊᑐᖅᑕᐅᓂᐊᖅᑐᑦ ᒥᒃᖠᒋᐊᖅᑎᓐᓂᕐᒧᑦ 

ᐅᓗᕆᐊᓇᖅᑐᑦ ᓯᓚᒧᑦ ᐊᓂᐊᔪᓂᒃ ᐅᕙᓘᓃᑦ ᐊᑐᖅᑕᐅᓂᑯᒥᒃ ᐃᒪᕐᒥᒃ ᑯᕕᖅᑕᐃᓂᕐᒧᑦ ᐃᒪᕐᒧᑦ.  ᒪᕐᕈᐃᓕᖓᔪᓂᒃ 

ᓴᓂᕋᖃᖅᑐᓂᒃ ᐅᖅᓱᐊᓘᓯᕝᕖᑦ ᐃᓕᔭᐅᔪᑦ ᐸᐸᑕᐅᕕᖕᒧᑦ ᐃᒪᕐᒧᑦ ᐊᑐᖅᑕᐅᓂᐊᖅᑐᑦ ᓯᑲᐅᒥᑦ ᐅᖅᓱᐊᓘᓯᕝᕕᐅᓗᑎᒃ.  

ᐊᒃᑕᑰᖅᑕᐅᔪᑦ ᐃᒪᖅ ᐃᑰᑕᐃᓂᕐᒥᑦ ᐱᔪᖅ, ᐊᒥᓱᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᐅᓚᑦᑎᑦᑎᐊᕐᓂᕐᒧᑦ 

ᐊᑐᓕᖅᑎᑦᑎᓂᐊᖅᑐᑦ; ᐱᖓᓱᑦ ᐴᖅᓯᓯᒪᔾᔪᑏᑦ ᐊᑐᖅᑕᐅᓂᐊᖅᑐᑦ ᐊᑐᓂ ᐊᖕᒪᔪᓂᑦ ᐊᑐᖅᑕᐅᓂᒃᑯ ᐃᒪᖅ 

ᐱᓕᕆᐊᖑᑦᑎᐊᖁᑉᓗᖑ, ᐊᑐᖅᑕᐅᓂᑯ ᐃᒪᖅ ᐱᓕᕆᐊᖑᓂᐊᖅᑐᖅ ᓯᑲᐅᒦᑦᑐᓂᒃ ᐃᒪᖃᐅᓯᕝᕕᖕᓂᑦ ᐱᓕᕆᐊᖑᓗᓂᓗ 

ᐃᒪᖅ ᐊᑐᖅᑕᐅᑲᓐᓂᕈᖕᓇᕐᓂᐊᕐᒪᑦ ᐃᑰᑕᐃᓕᖅᐸᑕ.  ᒪᕋᕐᓚᒃ ᐱᓕᕆᐊᖑᔪᖅ ᐃᒪᐅᓯᕝᕕᖕᒦᑐᖅ ᖁᓕᒥᒎᓕᒃᑯᑦ 

ᓄᓇᒧᐊᖅᑕᐅᓂᐊᖅᑐᖅ ᐊᒃᑕᑰᖅᑕᐅᓗᓂᓗ ᐃᓂᓕᐅᖅᓯᒪᔪᒧᑦ ᐃᒋᑕᐅᔪᓄᑦ 31 ᒦᑕᓪᓗᐊᓂᒃ ᐅᖓᓯᒃᑎᒋᔪᖅ 

ᐃᒪᖃᕐᓂᐅᔪᒥᑦ ᑰᒃᑐᖃᔾᔮᖏᑦᑐᒥᑦ ᐃᒪᕐᒧᑦ. 


